
Материалдарды дайындаған Шынар КЕНДІН. 

Ақынның туған ауылы Тұщықұдықта 
өткен дүбірлі додада көрсеткен өнері үшін 
оған Ақтау қаласынан 1 бөлмелі пәтердің 
кілті салтанатты түрде табыс етілді. 

Бердібай Лабақбайұлы – Жетібай мә­
дениет үйінің үйірме жетекшісі қызметін 
атқарып жүрген білікті маман. Дарынды 
орындаушы бұл жеңісімен өзінің рес­
публикалық деңгейдегі жыршылық мәр­
тебесін және айтулы орындаушылық мек­
тептің белді өкілі екенін тағы бір мәрте 
дәлелдеп шықты. 

«Атамыздың мерейтойына арналған жыр 
сайысқа қатысу – әрбір жыршының абырой­
лы міндеті. Бірақ, бас жүлдені ұтамын деп 
ойлағам жоқ, өте қуаныштымын.  Әрине, бұл 
– менің ғана жеңісім емес, тұтас бір өңірдің 
рухани жетістігі мен мақтанышы деп ойлай­
мын», – дейді Бердібай Лабақбайұлы. 

Айта кетейік, ол бұған дейін де талай 
жыр додаларында топ жарып, жыр сүйер 
қауымға есімі кеңінен танымал майталман 
өнерпаз. Ол – Маңғыстаудың маңғаз дала­
сын жырмен тербеткен кешегі Қашаған, 
Нұрым, Қалнияз, Ақтан, Сүгір сынды абыз, 
жыраулардың көнеден жеткен аманатын 
бұзбай, бүгінгі жас ұрпақтың санасына терең 
сіңіріп жүрген санаулы тұлғалардың бірі. 
Талай ғасырлардың талғам сүзгісінен өтіп, 
қазақтың болмысын айшықтап бүгінге 

жеткен асыл мұрамызды дәріптеуде қосып 
келе жатқан үлесі орасан зор. 

Оның шығармашылық жолындағы 
жарқын белестеріне көз жүгіртсек, 2012 
жылы Нұрым Шыршығұлұлының 180 
жылдығына арналған облыстық дәстүрлі саз 
конкурсында І  дәрежелі дипломды 
иеленгенін, ал 2014 жылы Сүгір Беген­
дікұлының 120 жылдық мерейтойындағы 
аймақтық жыршылар байқауында бас 
жүлдені жеңіп алғанын көреміз. Сондай-ақ, 
өнерпаздың таланты батыс өңірінде де мой­
ындалып, 2016 жылы Орал қаласында 
Марабай Құлжабайұлының 150 жылдығына 
арналған республикалық жыршылар 
байқауында да бас жүлдені қанжығасына 
байлады. Мұндай ірі жетістіктер мен толағай 
табыстар Бердібай Тойғулиевтің шы­
ғармашылық қоржынында өте көп және бұл 
соқпақты жол алдағы уақытта да жаңа белес­
термен толыға берері анық.

ЖЕТІБАЙ АУЫЛЫНДАҒЫ 
«ЕДІЛ СУЫН ТАЗАРТУ 
ӨНДІРІСТІК СТАНЦИЯСЫ» 
ТОЛЫҚТАЙ ЖАҢАРТЫЛЫП, 
ЖАҢА НЫСАН ІСКЕ 
ҚОСЫЛДЫ.

Екі ауылды ауыз сумен үздіксіз қам­
туға арналған нысанның ашылу салта­
натына Маңғыстау облысының әкімі 
Нұрдәулет Қилыбай, ҚР Парламенті 
Мәжілісінің депутаттары Еділ Жаң­
быршин мен Самат Мусабаев, ауыл 
ақсақалдары мен тұрғындар қатысты.

Жоба Мемлекет басшысының ха­
лықты сапалы ауыз сумен қамтамасыз 
ету жөніндегі тапсырмаларын орындау 
аясында жүзеге асырылды.

Күрделі жөндеу және жаңғырту 
жұмыстарының нәтижесінде Жетібай 
және Мұнайшы ауылдарының 20 мың­
нан астам тұрғыны мен 15 өндірістік 
кәсіпорын үздіксіз ауыз сумен қам­
тамасыз етілді. Стансаның тәуліктік 
қуаты – 6,5 мың текшеметр.

Кәсіпорын заманауи технология­
лармен жабдықталған. Атап айтқанда, 
су тазарту және зарарсыздандырудың 
көпсатылы жүйесі енгізіліп, дискіні 
сүзу блогі, жұқа қабатты тұндырғыш­
тар, натрий гипохлориді мен коагу­
лянттарды мөлшерлеу жүйелері, муль­
тимедиялық сүзгілер орнатылды. Со­
нымен қатар ұзындығы 2 шақырым су 
құбыры тартылып, сағатына 260-300 
текшеметр су айдайтын жаңа модуль­
дік сорғы стансалары іске қосылды. 
Зауыт тәулігіне 6,5 мың текше метр су 
тұщытады. 

Жобаның негізгі мақсаты – Жетібай 

және Мұнайшы ауылдарының 
тұрғындарын, сондай-ақ 
өндірістік кәсіпорындарды 
сапалы ауыз сумен тұрақты 
қамтамасыз ету.

Салтанатты шара бары­
сында облыс әкімі Нұрдәулет 
Қилыбай нысанның ха­
лықтың өмір сүру сапасын 
арттырудағы маңызын атап 
өтті.

– Бұған дейін жаз мез­
гілінде ауыл тұрғындарына су 
кесте бойынша берілетін. 
Жаңадан іске қосылған зауыттың 
маңызы зор, себебі соның арқасында 
тәуліктік су өндіру көлемі айтарлықтай 
артты. Нәтижесінде өңірдегі су беру 
кестелері толықтай алынып тасталды. 
Бұл – Мемлекет басшысының халықты 
сапалы ауыз сумен қамтамасыз ету жө­
ніндегі тапсырмасының нақты орын­
далуы. Осы маңызды жобаның жүзеге 
асуына үлес қосқан барша азаматтарға 

шынайы алғысымды білдіремін, – деді 
Нұрдәулет Қилыбай.

Шара барысында қатысушылар 
жаңғыртылған стансаның жұмысымен 
танысып, іске қосу рәсіміне куә болды. 
Мамандардың айтуынша, жаңа техно­
логиялар суды халықаралық талап­
тарға сай тазартуға және тұрғындарға 
қауіпсіз ауыз су жеткізуге мүмкіндік 
береді.

Маңғыстау облысы әкімінің жанында­
ғы Әйелдер істері және отбасылық-демо­
графиялық саясат жөніндегі комиссиясы,  
Қарақия ауданы әкімдігі және Маңғыстау 
жергілікті бастама орталығы қоғамдық 
қорымен бірлесе ұйымдастырылған фо­
румға қатысушылар ең әуелі Әбіш Кекіл­
байұлы атындағы облыстық тарихи-
өлкетану музейінің Қарақия аудандық фи­
лиалына ат басын тіреді. Құрметті қонақ­
тарды ақ дәм ұсынып қарсы алған музей 
ұжымы оларды аудан тарихынан сыр 
шертетін жәдігерлермен таныстырып, 
көрме залдарын аралатты. Бұдан соң ана­
лар аудандық мәдениет үйінің фоесінде 
орналасқан «Бір ауыл – бір өнім» көрмесін 
тамашалады, кәсіпкер, қолөнер шебер­
лерімен кездесті. 

Көрмеден соң басталған облыстық фо­
рум жұмысына өңірлік мемлекеттік ор­
гандардың өкілдері, облыс, қала, аудан 
әкімдері жанындағы Әйелдер істері және 
отбасылық-демографиялық саясат жө­
ніндегі комиссия мүшелері, «Әкелер ода­
ғы», «Аналар кеңесі», «Ата-аналар 

комитеті», депутаттар, ішкі саясат, білім 
саласының қызметкерлері, отбасын қол­
дау орталықтары, жастар ресурстық ор­
талықтары, үкіметтік емес ұйымдар және 
өзге де қоғам белсенділері, бұқаралық ақ­
парат құралдары, көп балалы аналар, ауыл 
тұрғындары қатысып, өз ойларын ортаға 
салды. 

Форумның мақсаты – әйелдердің от­
басы мен қоғамдағы рөлін дәріптеу, 

олардың еңбек жетістіктерін насихаттау, 
әйелдердің қоғамдық-саяси белсенділігін 
арттыру мәселелерін талқылау және отба­
сы институтын нығайтуға бағытталған 
тәжірибе алмасу алаңын қалыптастыру 
болатын. 

Форумға Жаңаөзен қаласынан  арнайы 
шақырылған ардақты ана, халық емшісі 
Қаламқас Кулбаракова бала тәрбиесі мен 
аналар міндеті туралы ой бөліссе,  

Оқушылар сарайының директоры, Ақтау 
қалалық мәслихаттының депутаты Жанар­
гүл Жұмашева  қоғамдағы әйелдер рөлі 
мен орны туралы баяндама оқыды. Сон­
дай-ақ Қарақия аудандық Аналар кеңе­
сінің төрайымы Бақытжан Нұрханова, 
«Әкелер одағы» республикалық қоғамдық 
бірлестігінің Маңғыстау облысы бойын­
ша филиалының төрағасы, Маңғыстау 
облыстық білім басқармасы жанындағы 

Ата-аналар кеңесінің төрағасы Аллабер­
ген Қонарбаевқа сөз кезегі берілді. 

«Форум аясында отбасы мен мансап­
ты қатар алып жүрген заманауи әйелдер­
дің жетістік жолдары, ауылдық жерлер­
дегі қыз-келіншектердің кәсіпкерлігін да­
мыту және ұрпақ тәрбиесіндегі ананың 
рөлі төңірегінде салмақты ойлар мен ұсы­
ныстар айтылды. Құрық төріндегі бұл 
жиын өңірдегі отбасылық саясатты жаңа 
сапалық деңгейге көтеруге және әйелдер 
қауымының қоғамды жаңғыртудағы 
жасампаздық рөлін арттыруға зор ықпал 
етері сөзсіз», – деді Маңғыстау жергілікті 
бастама орталығы қоғамдық қоры дирек­
торы, комиссия төрағасының орынбасары 
Жақсыгүл Махамбетова. 

Форумға қатысушылар «Әйел еңбе- гі 
– әлемдегі тыныштықтың, берекенің, әр 
отбасындағы әлемнің қамы. Сондықтан 
бұл мәселеде айтар сөз, бөлісер ой-пікір 
бір күнгі форуммен тоқталмасы анық. 
Аналар форумы әр ауданда өтуі керек», – 
деген ұсыныстар айтты. Форум соңында 
ұлт руханиятына, ұрпақ тәрбиесіне атса­
лысып жүрген аналар марапатталды. 
Жақсы ойлар айтылып, тың ұсыныстар 
қойылды. Өлке әйелдерінің басын қосып, 
тәжірибе алмасуға ұйытқы болған аудан­
дық ішкі саясат бөліміне және осы ша­
раны ұйымдастырып өткізген Жақсыгүл 
Шахзадақызына аналар атынан алғыс ай­
тылды. 

АНАЛАР БАС ҚОСТЫАУДАНДА «ӘЙЕЛ ЕҢБЕГІ – ОТ­
БАСЫ МЕН ҚОҒАМ ДАМУЫ­
НЫҢ НЕГІЗІ» АТТЫ ОБЛЫС­
ТЫҚ ФОРУМ ӨТТІ. 

ФОРУМ

БӘРЕКЕЛДІ

ХАЛЫҚ АҚЫНЫ, ДӘСТҮРЛІ ЖЫР ӨНЕРІНІҢ ІРІ ӨКІЛІ, АТАҚТЫ СӨЗ 
ЗЕРГЕРІ СӘТТІҒҰЛ ЖАНҒАБЫЛҰЛЫНЫҢ 150 ЖЫЛДЫҚ МЕРЕЙТОЙЫНА 
ҰЙЫМДАСТЫРЫЛҒАН «МҰХИТТАН ҚАЛМЫШ ТЕҢІЗ-ЖЫР» АТТЫ 
РЕСПУБЛИКАЛЫҚ ЖЫРШЫЛАР ДОДАСЫНДА ЖЕТІБАЙ АУЫЛЫНЫҢ ТУ­
МАСЫ, БЕЛГІЛІ ЖЫРШЫ БЕРДІБАЙ ТОЙҒУЛИЕВ ОҚ БОЙЫ ОЗЫҚ 
ШЫҒЫП, БАЙҚАУДЫҢ ЕҢ ЖОҒАРЫ МАРАПАТЫ – БАС ЖҮЛДЕНІ 
ҚАНЖЫҒАСЫНА БАЙЛАДЫ. 

БЕРДІБАЙҒА 
БАС ЖҮЛДЕ 
БҰЙЫРДЫ

ЖЕТІБАЙДА – 
ЖАҢА СУ СТАНСАСЫ

ЫНТМАҢҒЫС  МАҢ  

ЖИЫН

Тексеріс барысында газ колонкаларының есепке алу жүйесіне заңсыз ара-
ласу дерегі расталып, электрониканы қорғайтын пломбалардың жұлынғаны 
және газ беру коэффициенттерін қолдан түзету үшін бөтен сымдар жалғанғаны 
анықталды. Сонымен қатар, өлшеу терминалдарының пломбаларының кесілуі, 
манометрлердің зақымдануы және жабдықтың 2023 жылдан бері міндетті 
метрологиялық тексеруден өтпегені белгілі болды. ҚР «Өлшем бірлігін 
қамтамасыз ету туралы» заңының талаптарын өрескел бұзғаны үшін АГҚС 
иелеріне ҚР Әкімшілік құқық бұзушылық туралы кодексінің 419-бабы бой-
ынша 497 375 теңге айыппұл салынды. Анықталған бұзушылықтар толық 

жойылғанға дейін газ тарату колонкаларын пайдалануға ресми түрде тый-
ым салынды. 

Егер сіз де осындай құқық бұзушылықтарға тап болсаңыз, Маңғыстау 
облысы бойынша Техникалық реттеу және метрология департаментіне 
«e-Otinish» бірыңғай платформасы арқылы ресми түрде жүгінуіңізге бола-
ды. Қазақстан Республикасы Кәсіпкерлік кодексінің 144-бабы 5-тармағының 
3) тармақшасына сәйкес жоспардан тыс тексеру тағайындау үшін өтініште 
құқық бұзушылық фактісін растайтын нақты дәлелдер (фото, видео түсірілім, 
фискалдық чек және т.б.) болуы қажет екенін қаперіңізге саламыз.

ТҰРҒЫН ҮЙ КӨМЕГІ –АЗ УАҚЫТТА

ҚАЗАҚСТАН РЕСПУБЛИКАСЫ МЕМЛЕКЕТТІК 
ҚЫЗМЕТ ІСТЕРІ АГЕНТТІГІНІҢ МАҢҒЫСТАУ 
ОБЛЫСЫ БОЙЫНША ДЕПАРТАМЕНТІМЕН 
МЕМЛЕКЕТТІК КӨРСЕТІЛЕТІН ҚЫЗМЕТТЕРДІ 
ЖЕТІЛДІРУ ЖӘНЕ ОЛАРДЫ КӨРСЕТУ 
ТӘРТІБІН ҚОЛДАНЫСТАҒЫ ЗАҢНАМА ТАЛАП-
ТАРЫНА СӘЙКЕСТЕНДІРУ МАҚСАТЫНДА 
МЕМЛЕКЕТТІК КӨРСЕТІЛЕТІН ҚЫЗМЕТТЕР 
ТІЗІЛІМІНЕ ҰСЫНЫСТАР ЕНГІЗУ 
ЖҰМЫСТАРЫ ТҰРАҚТЫ ТҮРДЕ ЖҮРГІЗІЛУДЕ.

ЗАҢБҰЗУШЫЛЫҚ АНЫҚТАЛДЫ

Осы бағыттағы жұмыстар аясында департаментпен «Тұрғын үй көмегін 
тағайындау» мемлекеттік қызметін көрсету мерзіміне қатысты сәйкессіздікті 

жою жөнінде ұсыныс берілді.
Атап айтқанда, Қазақстан Республикасы Өнеркәсіп және құрылыс министрінің 

2023 жылғы 8 желтоқсандағы №117 бұйрығымен бекітілген «Тұрғын үй көмегін 
тағайындау» қағидаларының 2-тарауының 13-тармағында құжаттарды қарау және 
тұрғын үй көмегін тағайындау туралы шешім қабылдау немесе көрсетуден бас тарту 
туралы дәлелді жауап беру мерзімі Мемлекеттік корпорациядан немесе «электрондық 
үкімет» веб-порталы арқылы құжаттардың толық топтамасы келіп түскен күннен ба-
стап 8 (сегіз) жұмыс күнін құрайтыны көрсетілген.

Сонымен қатар, аталған қағидалардың 2-қосымшасының 3-бөлімінде мемлекеттік 
қызметті көрсету мерзімі 6 (алты) жұмыс күні ретінде белгіленген. Осылайша, бір 
нормативтік құқықтық актінің өзінде мемлекеттік қызмет көрсету мерзіміне қатысты 
әртүрлі мерзімдер көрсетілген.

МАҢҒЫСТАУ ОБЛЫСЫ БОЙЫНША 
ТЕХНИКАЛЫҚ РЕТТЕУ ЖӘНЕ МЕТРОЛОГИЯ 
ДЕПАРТАМЕНТІНЕ «E-OTINISH» БІРЫҢҒАЙ 
ПЛАТФОРМАСЫ АРҚЫЛЫ КЕЛІП ТҮСКЕН 
ТҰТЫНУШЫ ШАҒЫМЫ НЕГІЗІНДЕ АҚТАУ 
ҚАЛАСЫНДАҒЫ АВТОГАЗ ҚҰЮ 
СТАНСАЛАРЫНЫҢ БІРІНДЕ ЖОСПАРДАН ТЫС 
ТЕКСЕРІС ЖҮРГІЗІЛДІ. ШАҒЫМҒА 60 ЛИТРЛІК 
ГАЗ БАЛЛОНЫНА 89 ЛИТР ГАЗ ҚҰЙЫЛУ ДЕРЕГІ 
СЕБЕП БОЛДЫ. 

ӘДІЛЕТТІ ҚАЗАҚСТАН

САТЫП АЛУ 
ТӘРТІБІ 

ҚАРАЛДЫ
АУДАН ӘКІМДІГІНДЕ ӘДЕП ЖӘНЕ 
МЕМЛЕКЕТТІК САТЫП АЛУ НОР
МАЛАРЫ ЖӨНІНДЕ ЖИЫН ӨТ
КІЗІЛДІ. ҚАЗАҚСТАН РЕСПУБЛИ
КАСЫ МЕМЛЕКЕТТІК ҚЫЗМЕТ 
ІСТЕРІ АГЕНТТІГІНІҢ МАҢҒЫСТАУ 
ОБЛЫСЫ БОЙЫНША 
ДЕПАРТАМЕНТІ ЖАНЫНДАҒЫ 
ӘДЕП ЖӨНІНДЕГІ КЕҢЕСТІҢ 
ШЕШІМІН ОРЫНДАУ МАҚ
САТЫНДА ӨТКЕН ЖИЫННЫҢ КҮН 
ТӘРТІБІНДЕ МЕМЛЕКЕТТІК САТЫП 
АЛУ САЛАСЫНДАҒЫ ЗАҢ 
ТАЛАПТАРЫНЫҢ САҚТАЛУЫ, 
АНЫҚТАЛҒАН БҰЗУШЫЛЫҚТАР
ДЫҢ СЕБЕПТЕРІ ЖӘНЕ ОЛАРДЫҢ 
АЛДЫН АЛУ ШАРАЛАРЫ ҚАРАЛДЫ.

Қарақия ауданы бойынша Әдеп жөніндегі 
уәкіл Б.Ерденбаев өз баяндамасын-

да кеңестің 2026 жылғы 22 мамырдағы шеші
мінің көшірмесіне сәйкес мемлекеттік сатып 
алу рәсімдерінде орын алуы мүмкін заң бұзу
шылықтардың алдын алу мәселелеріне тоқталды. 
Бұл ретте рәсімдердің ашықтығын қамтамасыз 
ету, заңнама талаптарын қатаң сақтау және ішкі 
бақылау жұмыстарын күшейту қажеттігі атап 
өтілді.

Сонымен қатар, жауапты қызметкерлердің құ
жаттарды зерделеу кезінде мұқияттылық таны-
туы, ішкі талдау жұмыстарын уақтылы жүргізуі 
және мемлекеттік сатып алу үдерістерінің сапалы 
орындалуын қамтамасыз ету мәселелері ерекше 
назарға алынды.

Отырыста мемлекеттік қызметшілер арасын-
да ойынқұмарлықтың алдын алу, құмар ойын
дарға және бәс тігу қызметтеріне қатысудан 
бас тарту, сыбайлас жемқорлық тәуекелдерінің 
алдын алу, қызметтік әдеп нормаларын сақтау 
және «Мемлекеттік қызмет туралы» Қазақс
тан Республикасының Заңына енгізіліп жат
қан өзгерістер мен толықтырулар бойынша 
түсіндіру жұмыстарын жүйелі түрде жүргізу 
қажеттігі де айтылды. Атап айтқанда, мемлекеттік 
қызметшілердің заңнама талаптарына сәйкес ойын 
мекемелеріне баруына және құмар ойындарға 
қатысуына жол бермеу, бұл бағыттағы шектеулерді 
қатаң сақтау қажеттігі түсіндірілді.

Жиын қорытындысы бойынша мемлекеттік са-
тып алу саласындағы заң талаптарының сақталуын 
күшейту, сыбайлас жемқорлықтың алдын алу, 
профилактикалық және түсіндіру жұмыстарын 
тұрақты негізде жүргізу, сондай-ақ қызметтік әдеп 
нормаларын қатаң сақтау жөнінде бірқатар тап-
сырмалар берілді.

Шынар КЕНДІН.

Жиынның күн тәртібінде аудан әкі
мінің орынбасары Ш.Әзірханов 

жетекшілік ететін негізгі салалар бойынша 
2026 жылдың алғашқы бес айында атқарыл
ған жұмыстар қорытындыланып, алдағы 
кезеңге арналған міндеттер айқындалды. 

Аудан әкімінің орынбасары Ш. Әзірха
нов кәсіпкерлік, ауыл шаруашылығы, ту-
ризм және жер қатынастары салаларындағы 
көрсеткіштерді егжей-тегжейлі баяндады. 
Оның мәлімдеуінше, қазіргі таңда аудан
да 1900-ден астам кәсіпкерлік субъектісі 
тұрақты жұмыс істеп, аймақ экономика
сының драйверіне айналып отыр. Шағын 
және орта бизнесті қолдау мақсатында 
«Бір ауыл – бір өнім» жобасы аясында 
жергілікті өндірушілердің тауарларын іл
герілету шаралары белсенді жүргізілуде. 
Мұнымен қоса, ауыл тұрғындарының әл-
ауқатын арттыруға бағытталған «Ауыл 
аманаты» мемлекеттік бағдарламасы 
шеңберінде азаматтардың іскерлік бас
тамаларын жеңілдікпен қаржыландыру 
ісі қарқынды жалғасып келеді. Сонымен 
қатар, өңірдің туристік тартымдылығын 
арттыру бағытында да ауқымды қадамдар 
жасалуда. Түрлі жиһанкездердің назарын 
бұрған Бозжыра шатқалында арнайы ви
зит-орталық пен этно-кофейня жобалары 
сәтті іске асырылып, бұл бағыттағы инфра
құрылымды дамыту жұмыстары жүйелі 
сипат алған.

Отырыстың келесі бөлігінде Жетібай 
ауылының әкімі Р.Қаратаев елді мекеннің 
бес ай ішіндегі әлеуметтік-экономикалық 

АУДАННЫҢ ДАМУ БАҒЫТЫ 
САРАЛАНДЫ

АУДАН ДАМУЫНЫҢ ӨЗЕКТІ МӘСЕЛЕЛЕРІН ТАЛҚЫЛАП, ЖЕРГІЛІКТІ АТҚАРУШЫ БИЛІКТІҢ 
ХАЛЫҚ АЛДЫНДАҒЫ ЕСЕБІН ҚАМТАМАСЫЗ ЕТУ МАҚСАТЫНДА АУДАНДЫҚ ҚОҒАМДЫҚ 
КЕҢЕСІНІҢ КЕЗЕКТІ ОТЫРЫСЫ ӨТТІ. БҰЛ ЖОЛЫ ЖИЫН ЖЕТІБАЙ АУЫЛЫНДА ҰЙЫМ
ДАСТЫРЫЛЫП, КЕҢЕС ТӨРАҒАСЫ Е.САҚТАПҰЛЫ, АУДАН ӘКІМІ С.ТӨРЕТАЕВ, АУДАНДЫҚ МӘС
ЛИХАТ ТӨРАҒАСЫ Ж.ҚАЛАУБАЙ, ЖЕРГІЛІКТІ МЕКЕМЕ БАСШЫЛАРЫ МЕН ҚОҒАМДЫҚ КЕҢЕС 
МҮШЕЛЕРІ ҚАТЫСЫП, АЙМАҚТЫҢ ӘЛЕУМЕТТІК-ЭКОНОМИКАЛЫҚ ТЫНЫСЫН САРАЛАДЫ. 

Осыған байланысты департаментпен мемлекеттік көрсетілетін қызметтер тізі
ліміне «Тұрғын үй көмегін тағайындау» мемлекеттік қызметін көрсету мерзіміне 
қатысты Қағиданың 2-тарауының 13-тармағы мен 2-қосымшасының 3-бөліміндегі 
сәйкессіздіктерді жою жөнінде ұсыныс енгізілді. Ұсыныста мемлекеттік қызмет 
көрсету мерзімі арасындағы қайшылықтарды жойып, нормативтік құқықтық актінің 
барлық нормаларын өзара сәйкестендіру қажеттігі көрсетілді.

Нәтижесінде ұсыныс қолдау тауып, тиісті өзгерістер енгізілді. Атап айтқанда, 
«Тұрғын үй көмегін тағайындау» мемлекеттік қызметін көрсету мерзімі бойынша 
нормативтік құқықтық актілер мен ақпараттық жүйедегі мәліметтер өзара сәйкес
тендіріліп, мемлекеттік қызмет көрсету мерзімі 6 (алты) жұмыс күні болып белгіленді.

Аталған ұсыныстың іске асырылуы мемлекеттік қызмет көрсету тәртібіндегі құ
қықтық айқындықты қамтамасыз етуге, мемлекеттік органдардың жұмысын өзара 
үйлестіріп және азаматтардың мемлекеттік қызметтерді алу барысында туындауы 
мүмкін түсініспеушіліктердің алдын алуға мүмкіндік берді. Сонымен қатар, бұл 
мемлекеттік көрсетілетін қызметтердің сапасын арттыруға және қызмет алушылар 
үшін қолайлы жағдай жасауға ықпал етеді.

ҚР МЕМЛЕКЕТТІК ҚЫЗМЕТ ІСТЕРІ АГЕНТТІГІНІҢ
 МАҢҒЫСТАУ ОБЛЫСЫ БОЙЫНША ДЕПАРТАМЕНТІ.

даму барысы туралы есеп берді. Ауыл бас
шысы бүгінгі таңда Жетібайдың толықтай 
орталықтандырылған ауыз сумен, табиғи 
газбен, үздіксіз электр қуатымен және жо
ғары жылдамдықты интернет желісімен 
қамтылғанын жеткізді. Бұл – негізгі өмірлік 
маңызы бар инфрақұрылым мәселесінің 
толық шешілгендігінің айғағы. Сонымен 
қатар, ауыл ішіндегі жайлылықты арттыру 
мақсатында көшелердегі. жарықтандыру 
жүйелерін жаңғырту, заманауи қоғамдық 
кеңістіктерді қалыптастыру, спорттық жә
не балалар ойын алаңдарын жөндеуден 
өткізу, аумақты абаттандыру және жаяу 
жүргіншілер жолын төсеу бойынша кешен
ді жұмыстардың атқарылып жатқанына 
тоқталды.

Аталған жиын тек есеп тыңдаумен 
шектелмей, ашық пікірталас алаңына ұлас
ты. Қоғамдық кеңес мүшелері атқарылған 
жұмыстардың сапасына қатысты өз ой
ларын ортаға салып, тұрғындарды толған
дырған өзекті мәселелер төңірегінде сыни 
пікірлері мен нақты ұсыныстарын білдірді. 
Кеңес тарапынан қойылған сауалдарға қа
тысты мемлекеттік мекеме басшылары тұ
шымды жауаптар беріп, көтерілген әрбір 
мәселенің шешілу жолдарын түсіндірді. 
Отырыс қорытындысы бойынша айтылған 
барлық сыни ескертпелер мен сындарлы 
ұсыныстар арнайы хаттамаға енгізіліп, 
олардың орындалуы қоғамдық кеңестің 
тікелей бақылауына алынды. Мұндай 
ашық диалог аймақтағы мемлекет пен 
қоғам арасындағы сындарлы әріптестікті 
нығайта түсері сөзсіз.

Периза КАШИЕВА.

Қазақ қоғамында әрбір азамат өзінің жеті атасын білуге міндетті 
саналған. «Жеті атасын білмеген – жетесіз» деген сөз бекер айтылмаған. 
Өйткені жеті атасын білу – адамның өз тегін, шыққан жерін, руын, тай-
пасын, елін тануы деген сөз. Ата-бабасын білген адам өзінің кім екенін, 
қайдан шыққанын және қандай ұрпақтың жалғасы екенін түсінеді.

Қазақтың дәстүрлі шежіресінде әкенің әкесі – ата, атаның әкесі – арғы 
ата, арғы атаның әкесі – баба, бабаның әкесі – түп ата, түп атаның әкесі 
– тек ата деп аталады. Одан әрі тектін, теркін, тұқиян, түп тұқиян болып 
жалғасады. Бұл жүйе қазақтың тарихи жадының қаншалықты терең 
болғанын көрсетеді.

Қазақ баласы өзінен кейінгі ұрпағын да бірнеше буынға дейін таратып 
отырған. Баланың баласы – немере, немеренің баласы – шөбере, 
шөберенің баласы – немене, немененің баласы – шөпшек, одан әрі туа-
жат, жүрежат, жекжат, жұрағат, жамағат, өркен, әулет, зәузат, жараны, 
қалыс және әлдеқалыс болып жалғасады. Бұл қазақтың уақыт пен ұрпақ 
жалғастығын ерекше бағалағанын аңғартады.

Қыздан туған ұрпақ та қазақ қоғамында ерекше орын алған. Қыздан 
туған бала – жиен. Жиеннен кейін жиеншар, дегеншар, көгеншар, 
көбеңшар, тебеншар және қаймана болып жалғасады. Бұл атаулар 
қазақтың туыстық жүйесінің әлем халықтары арасында сирек кездесетін 
күрделі әрі бай жүйе екенін дәлелдейді.

Жеті ата дәстүрінің ең басты қызметі – ұлттың генетикалық саулығын 
сақтау болды. Қазақ халқы жеті атаға дейін қыз алыспау заңын бұлжытпай 
орындаған. Бұл жазылмаған заң ретінде бүкіл далада сақталды. Жеті 
атаға толмаған жастардың үйленуіне рұқсат берілмеген. Мұндай талап 
көшпелі қоғам жағдайында халықтың денсаулығын сақтауға мүмкіндік 
берді.

Қазіргі ғылым да қазақтың осы дәстүрінің дұрыстығын дәлелдеп отыр. 
Генетиктердің зерттеуі бойынша әрбір ұрпақ сайын ата-анадан берілетін 
тұқым қуалаушылық үлесі екі есе азайып отырады. Адамның генетикалық 
құрамының шамамен 50 пайызы әкесінен, 25 пайызы атасынан, 12,5 пай-
ызы арғы атасынан, 6,25 пайызы бабасынан, 3,125 пайызы түп атасынан, 
1,5625 пайызы тек атасынан және 0,78125 пайызы тектіннен беріледі.

Жеті атадан асқан сайын ортақ генетикалық үлес азая береді. Сондықтан 
қазақ халқы жеті атаға дейінгі туыстық байланысты өте жақын деп есеп-
теген. Бұл халықтың ғасырлар бойы жинақтаған тәжірибесіне негізделген 
өмірлік қағида еді.

Қазақ шежіресі ешқашан тек ата-тек тізбегі болған емес. Ол – халықтың 
төл тарихы. Шежіре арқылы ру-тайпалардың көші-қоны, батырлары, 
билері, әулиелері, ел басқарған тұлғалары туралы мәліметтер ұрпақтан- 
ұрпаққа жетіп отырды. Сондықтан шежіре қазақтың ауызша тарихының 
маңызды бөлігі саналады.

Өкінішке қарай, бүгінгі күні көптеген жастар өзінің жеті атасын толық 
біле бермейді. Кейбіреулер өз атасынан әрі қарай тарата алмайды. Бұл 
– тарихи сананың әлсіреуінің белгісі. Егер ұлт өзінің тегін ұмытса, онда 
өткенінен де ажырай бастайды.

Сондықтан әрбір қазақ отбасында шежіре жазу дәстүрін жаңғырту 
қажет. Әр әке өз баласына жеті атасын үйретуі керек. Әрбір әулет өзінің 
шежірелік кітабын жасап, ұрпағына аманат етуі тиіс. Бұл – болашақ ұрпақ 
алдындағы жауапкершілік.

Бүгінде әлемнің көптеген елдері өздерінің генеалогиялық тарихын зерт-
теуге ерекше көңіл бөлуде. Ал қазақ халқы бұл мәдениетті мыңдаған жыл 
бұрын қалыптастырған. Сондықтан жеті ата дәстүрі – біздің ұлттық 
брендіміз, рухани құндылығымыз және ұлт ретінде сақталып қалуымыз
дың маңызды кепілі.

Жеті атасын білген ұрпақ тегін таниды.
Тегін таныған ұрпақ  тарихын құрметтейді.
Тарихын құрметтеген ұрпақ  ұлтын сақтайды.
Сондықтан жеті ата дәстүрін сақтау  тек өткенді құрметтеу емес, 

болашақ алдындағы қасиетті міндет.

Самат ЖҰМАТАЙҰЛЫ,
генеалог-зерттеуші.

Сондай-ақ Әбіш Кекілбайұлы атын
дағы Маңғыстау облыстық тарихи-
өлкетану музейі мен оның Қарақия, 
Түпқараған, Маңғыстау аудандарындағы 
филиалдары Қашаған, Мұрын, Сәттіғұл 
жыраулардың өмірінен, тарихынан сыр 
шертетін көшпелі музей көрмесін 
ұйымдастырып, көпшілік назарына 
ұсынды. Тұщықұдықтағы тойдың жо
ғары деңгейде ұйымдастырылуы тойға 
қатысқан мыңға тарта адамның көңі
лінен шығып, ел ықыласына бөленді. 
Сондай-ақ тойдың жоғары деңгейде 
өтуіне атсалысқан мәдениет майталман-
дарына, ұйымдастырушыларға және 
қолдау көрсеткен әкімшілік басшыла-
рына да риясыз алғыс айтылып, әр адам 
ықыласпен бағасын беріп жатты. 

««Той – халықтың қазынасы», – дейді 
дана халқымыз. Той болғанда да, тәр
биелік мәні бар, ұрпақ сабақтастығы 
мен өткенге құрмет көрсету қағидатын 
дәріптейтін мұндай мерекелердің жа
салуының өзі –  тарихты бағалау емес 
пе?! Не десек те, Бозашы ойындағы Сә
текеңнің дүбірлі мерейтойы өз деңге
йінде өзгеше үрдіспен өтті. Тұлғала
рымызды тарихтан есімін өшірмей, жас 
ұрпақ алдында дәріптей беру – ұлтқа 
жасалған қызмет деп бағалаймыз.        
Сәттіғұл Жаңғабылұлы бір Маңғыстау 
емес, күллі қазақ даласына есімі жа
йылған тұлға. Өткенімізді еске алып, ба-

рымызды бағалай алғанымыздың же
місін ертеңгі ұрпақ көреді. Өйткені өт
кеннің аманаты сақталған жерде ырыс 
бар, ырысы бар жерде береке бар», – 
деді Маңғыстау облысы әкімінің орын-
басары Аббат Өрісбаев, көпшілікті құт
тықтаған сөзінде.

Расында, Маңғыстау – өнер мен мә
дениетінің мәйегін бұзбай, қасиетті 
топырағында бағзының үні күңіренген 
қастерлі мекен. Өткен заманның дү
біріне дүбір қосқан талай шешендер 
мен талай күміс көмей әнші-жыршылар 
да осы өңірден шабыт алып, қобыздың 
үніндей бүлкілдеген небір құнды мұ
раларды ұрпаққа қалдырғаны кешегі 
парақталған тарих беттерінен-ақ бізге 
аян. Арқаның «Сегіз серісі» атанған қа
зақ өнерінің қас шеберлері салған сара 
жол, Маңғыстауда әйгілі Жеті қайқы, 
бес жүйрік атағымен дараланып, киелі 
мекеннің өзгеге ұқсамайтын маржан 
мақамын мәңгі өшпестей етіп таңбалап 
кетті. Сол әйгілі Маңғыстау жыр мар
жандарының мәйегі бұзылмай, «Қы
рымның қырық батыры» сынды небір 
теңдессіз туындыларды толғап, өңірдің 
өлшеусіз өнерін онан ары тамырланды-
ра түскенін көріп отырмыз. Сол дүбірлі 
топтың көшін бастағандардың бірі, 
«Қайыртпай кеткен Қашаған, сөзден 
маржан жасаған» – деп келетін Маң
ғыстауға тән мақаммен тұлпардай көсі
ліп, дүбірлете шапты. Қашаған – заман 
қиындығын жанымен сезіп, жүрегімен 

СӘТТІҒҰЛ ЖАНҒАБЫЛҰЛЫ – 150 

БОЗАШЫНЫҢ ОЙЫНДАҒЫ ТОЙ:
КӨКТЕН ЖЫР ЖАУҒАН КҮН

КИЕЛІ МАҢҒЫСТАУ ӨҢІРІ – ЖЫРШЫЛЫҚ ӨНЕРДІҢ ӨР ШАҢЫРАҒЫ. ТҰЩЫҚҰДЫҚ АУЫЛЫНЫҢ 
ОРТАЛЫҒЫНДА ХАЛЫҚ АҚЫНЫ, ӘЙГІЛІ ЖЫРАУ СӘТТІҒҰЛ ЖАНҒАБЫЛҰЛЫНЫҢ 150 ЖЫЛДЫҒЫНА ОРАЙ 
РЕСПУБЛИКАЛЫҚ ДЕҢГЕЙДЕГІ МЕРЕЙТОЙ ӨТТІ. ЕКІ КҮН ҚАТАРЫНАН АЛЫС-ЖАҚЫННАН АҒАЙЫННЫҢ 
БАСЫН ҚОСҚАН ТОЙҒА ЕЛІМІЗДІҢ ТҮКПІР-ТҮКПІРІНЕН ЖҮЗДЕГЕН ҚОНАҚТАР КЕЛІП, АСТАНА, 
АЛМАТЫНЫҢ АТАҚТЫ ҒАЛЫМДАРЫ МЕН ПРОФЕССОРЛАРЫ АҚЫННЫҢ ҰРПАҒЫ ҚАТЫСҚАН ҒЫЛЫМИ 
КОНФЕРЕНЦИЯ, РЕСПУБЛИКАЛЫҚ ЖЫРШЫЛАР БАЙҚАУЫ, ОБЛЫС, АУДАН ӨНЕР ҰЖЫМДАРЫНЫҢ 
КОНЦЕРТІ, СПОРТТЫҚ ОЙЫНДАР САЙЫСЫ,Т.Б КӨПТЕГЕН МӘДЕНИ ІС-ШАРАЛАР ҰЙЫМДАСТЫРЫЛДЫ. 

ҰЛТТЫҚ КОД

ҚАЗАҚ ХАЛҚЫНЫҢ САН ҒАСЫРЛЫҚ ТАРИХЫНА КӨЗ 
ЖҮГІРТСЕК, ҰЛТТЫ ҰЛТ ЕТІП САҚТАП ҚАЛҒАН КӨПТЕГЕН 
ҚҰНДЫЛЫҚТАРДЫ КӨРЕМІЗ. СОЛАРДЫҢ ІШІНДЕГІ ЕҢ 
МАҢЫЗДЫСЫ – ЖЕТІ АТА ДӘСТҮРІ. БҰЛ ДӘСТҮР ТЕК 
ТУЫСТЫҚ ҚАТЫНАСТЫ АНЫҚТАЙТЫН ШЕЖІРЕЛІК ЖҮЙЕ 
ҒАНА ЕМЕС, ХАЛҚЫМЫЗДЫҢ БИОЛОГИЯЛЫҚ, ӘЛЕУМЕТТІК 
ЖӘНЕ РУХАНИ ҚАУІПСІЗДІГІН ҚАМТАМАСЫЗ ЕТКЕН ҰЛЫ 
ЗАҢ БОЛДЫ.

ЖЕТІ АТА – 
қазақ өркениетінің 
ұлы заңы

еңсерген адам. Бірақ мәдениет пен 
өнерді сол алмағайып заманның ен
шісіне қалдырмай, өзінен кейінгі небір 
сөзі саптаулы, күйі қаттаулы ән және 
жыр-терме өнерінің нағыз майталман
дарына ұстаздық етіп, Маңғыстау өне
ріне ағыны тоқтамайтын жыр да
риясын ағызған тұлға еді. Қашағаннан 

үлгі алып, өнер майданына қосылған 
кіл жүйріктердің ішіндегі  дарасы, 
жоны биік, тұғыры бекем шәкірттері
нің бірі  әрі  бірегейі – Сәттіғұл 

Жанғабылұлы еді. Сәттіғүл Жанға
былұлы (1876–1966) – қазіргі  Маңғыс
тау облысы, Маңғыстау ауданы, Боза
шы ойындағы Тұщықұдық ауылында 
туған. Атырау төңірегінің атақты 

ақындарын (Абыл, Қашаған, Нұрым, 
Қалнияз, т.б)  жыр дүлдүлдерін ұстаз 
тұтып, өнеге алған. 1896, 1910 жылдар
дағы жұтта, 1916 жылғы маусым жар
лығында күйзелген елдің – ауыр халін, 
шаруаның мұңын жырлады. «Досан ба-
тыр» дастанында Маңғыстау маңындағы 
халық көтерілісін суреттеді. 1937 жылы 
Алматыда өткен көркемөнерпаздар 
слетіне, 1939 жылы Мәскеудегі Бү
кілодақтық ауыл шаруашылығы көр
месінің ашылу салтанатына, Қазақстан 
жазушыларының екінші съезіне (1939 
жылы), 1943 жылы, 1957 жылдардағы 
ақындар айтысына, Абайдың, Жам
былдың 100 жылдық тойларына қаты
сып, жыр толғады.  1966 жылы туға
нына 90 жыл толу салтанатпен атап 
өтілді.  

Толғау және айтыс өлеңдері «Ленин» 
(1928), «Ақын жырлары» (1958), «Пер
недегі термелер» (1965), «Айтыс» (3т., 
1966) жинақтарына енді; «Тоқсан тол
ғау» (1967) атты кітабы жарық көрді. 
Сәттіғұл Жанғабылұлына 1961 жылы 
«Қазақ КСР-інің халық ақыны» құрметті 
атағы берілді. «1941–1945 жж. Отан 
соғысы кезіндегі қажырлы еңбегі үшін» 
медалімен, Қазақ КСР Жоғарғы Кеңе
сінің Құрмет грамотасымен марапат
талды.  Дәуірінде осындай жетістікке 
жетіп, қазақ өнерін насихаттауда ерен 
еңбек жасаған  тұлға, өз заманында 
«Қашаған жырдың дүлдүлі, Сәттіғұл 
сөздің шынжыры» атанып ел аузында 
есімі қалған әйгілі жыраудың туғанына 
биыл 150 жыл толып отыр. Сәттіғұл 
сынды сөзімен дауыл көшірген се

рілердің жолы ұрпаққа ұлағатты бол
ғай! Киелі өлкеден жыр керуені үзіл
мегей! 

Нұртай ҚОНАЙҰЛЫ.

ТАҒЫЛЫМ

Соның ішінде бір кезде Ералиев 
поселкесі атанған бүгінгі Құрық ауы­

лы. Міне, сол Құрыққа Төкен Танаұлы мен 
жары Дина Есімқызы бастаған қонақтар 
келіп, Қарақия ауданының тарихи-өлкетану 
музейін аралап қайтты.

Қадірлі қонақтарды ауданның ардақты ар­
дагері Тұрсынғали Көшенов және музей 
қызметкерлері жылы қарсы алып, биылғы 
жылдың наурыз айында ашылған Қашаған 
Күржіманұлының музей залы, сондай-ақ 
музейдің басқа да тарихи бөлімдері мен 
құнды жәдігерлерін таныстырды.

Осынау ізгілігі мол, ұлағатты кездесуге 
Құрық гимназия-мектебі жазғы лагерінің 
оқушылары мен жас домбырашылар да 
қатысып, ұлттық аспапты меңгерген ұландар 
күмбірлете күй ойнап, арда азамат, еңбек 
ардагері Төкен Танаұлының батасын алды.

«Құрық – талай құрметтілердің құт мекені. 
Мен де осы жерде еңбек еттім, елмен 

араластым. Сол адамдардың көбі өмірден 
өтсе де, естеліктері осы мұражайда сақталған. 
Сондықтан, әр ауданға мұражай керек», – 
дейді ардақты ардагер. 

Еңбек пен абыройды әрдайым биік қойып, 
қиындықтарды еңсере жүріп жоғары жетіс­
тікке жеткен қайсар аға, музей қызметіне 
сәттілік тілеп, тарихи орынға деген ерекше 
ықыласын жеткізді.

Айта кетейік, аудандық музей ғимаратын­
да Төкен Танаұлы және ол кісі басқарған 
АТП-2 автобазасы тарихына арналған музей 
залы бар. Аталған музей залда, бір кездері 
Маңғыстау мұнайын игеру, аудан қала салу­
дан тартып сонау теріскейдегі Қостанай, 
Павлодар, Ақмола өңіріндегі тың игеру, егін 
жинау жұмысына атсалысқан маңғыстаулық 
көлік жүргізушілердің тарихы, еңбек жолы­
нан естеліктер қатталған.

Лашын ХАНГЕЛДІ.

ҚҰРМЕТТІЛЕРДІҢ 
ҚҰТ МЕКЕНІ

ҚАЗАҚТА ЕЛІНЕ ЕҢБЕГІ СІҢГЕН, ХАЛҚЫНА ҚАДІРЛІ ТҰЛҒАЛАР 
ҚАНШАМА?! СОЛАРДЫҢ БІРІ ӘРІ БІРЕГЕЙІ  – БІРНЕШЕ ОБЛЫСТАР 
МЕН АУДАНДАРДЫҢ ҚҰРМЕТТІ АЗАМАТЫ, ТАНЫМАЛ КӘСІПКЕР, 
МЕЦЕНАТ, ХАЛЫҚ ҚАЛАУЛЫСЫ ТӨКЕН ТАНАҰЛЫ. БҮГІНДЕ ӨЗГЕ 
ӨҢІРДЕ ТҰРСА ДА, ӨЗІНІҢ ЖАСТЫҚ ШАҒЫН, ЕҢБЕК МАЙДАНЫНДА 
ШЫНЫҒЫП, ЕСТЕЛІККЕ ТОЛЫ ЕСІЛ ЖЫЛДАРЫН ӨТКІЗГЕН 
МЕКЕНІ – КИЕЛІ МАҢҒЫСТАУ. 

СПОРТ 

Бүгінгі таңда бұл спорт нысаны жай 
ғана ғимарат емес, ауыл жастарын 

тәрбиелейтін, олардың шеберлігін шың­
дайтын нағыз шынығу орталығына айна­
лып, қарқынды жұмыс істеп тұр. Қазіргі 
уақытта кешенде күрес түрлері, футбол, 
волейбол және баскетбол үйірмелері тұрақ­
ты түрде жүргізіліп келеді. Ең бастысы, ны­
санда спортшылар үшін барлық жайлылық 
ескерілген. Заманауи талаптарға сай жаб­
дықталған спорт залында заттай құндылық­
тарды сақтайтын арнайы қойма, кең әрі 
ыңғайлы киім ауыстыру бөлмелері, зама­
науи жуыну орындары мен қабылдау 
бөлмесі қарастырылған. Бұл келушілердің 
еш алаңсыз, жоғары деңгейде жаттығуына 
мүмкіндік береді.

Айта кетейік, облыс әкімінің тапсырма­
сына сәйкес Жетібай ауылында балалар 
мен жасөспірімдердің бұқаралық спортпен 
шұғылдануына қолайлы жағдай жасау 
және спорт инфрақұрылымын дамыту мақ­
сатында балалар мен жас-өспірімдер спорт 
мектебі бөлек дербес нысан ретінде 
құрылып, қазіргі уақытта өз қызметін та­
бысты атқаруда. Мұндай қадам спорттық 
нысандарды тиімді басқаруға, ауыл бала­
ларына кәсіби деңгейде спорттық білім 
беру ісін бір орталықтан үйлестіруге зор 
септігін тигізіп отыр. Жаңа кешеннен бола­
шақта ел намысын қорғайтын талай саң­
лақтардың шығарына жергілікті халық 
үлкен үміт артады.

Аршын КЕРЕЙ.

МАҢҒЫСТАУ ОБЛЫСЫНДА АУЫЛДЫҚ ЕЛДІ МЕКЕНДЕРДІ 
КӨРКЕЙТУ,  ӨСКЕЛЕҢ ҰРПАҚТЫҢ САЛАУАТТЫ ӨМІР 
САЛТЫН ҰСТАНУЫНА ЖАҒДАЙ ЖАСАУ БАҒЫТЫНДАҒЫ 
ЖҮЙЕЛІ ЖҰМЫСТАР ӨЗ НӘТИЖЕСІН БЕРУДЕ. СОНЫҢ 
БІРІ – ӨТКЕН ЖЫЛ СОҢЫНДА АШЫЛҒАН АНГАР 
ТИПІНДЕГІ СПОРТ ЗАЛЫ.

АУЫЛ СПОРТЫ 
АЛДА КЕЛЕДІ ХАБАРЛАНДЫРУ

«Үстірт мемлекеттік табиғи қорығы» РММ 2026 
жылдың 26 маусымынан бастап 20 жұмыс күні ішінде 
Қоршаған орта мен табиғи ресурстардың жай-күйі ту-
ралы Ұлттық деректер банкі порталында (https://
ndbecology.gov.kz) Маңғыстау облысы Қарақия 
ауданының аумағында Үстірт мемлекеттік табиғи 
қорығының «Оңтүстік Үстірт» кластерлік учаскесін 
құрудың техникалық-экономикалық негіздемесі жоба-
сы бойынша қоғамдық талқылау түрінде қоғамдық 
тыңдаулар өтетіні туралы хабарлайды. Ескертулер мен 
ұсыныстар беру үшін жобалық құжаттама пакетімен 
жоғарыда көрсетілген порталда танысуға болады

Байланыс тел.: 8 72934 76-8-33
E-mail:Ystyurt-OOPT@mail.ru

ОБЪЯВЛЕНИЕ 
РГУ «Устюртский государственный природный запо-

ведник» сообщает что, с 26 июня 2026 года в течение 20 
рабочих дней на портале Национального банка данных 
о состоянии окружающей среды и природных ресурсов 
(https://ndbecology.gov.kz) будут проводиться обще-
ственные слушания в форме публичных обсуждений по 
проекту технико-экономическое обоснование создания 
кластерного участка «Южный Устюрт» Устюртского 
государственного природного заповедника на террито-
рии Каракиянского района Мангистауской области. Для 
предоставления предложений и замечаний с пакетом про-
ектной документации можно ознакомиться на вышеука-
занном портале 

Контактный тел.: 8 72934 76-8-33
E-mail:Ystyurt-OOPT@mail.ru

«КАСПИЙ» АҚШАТЫРЫ 
ОҚУШЫЛАРДЫҢ ДЕМАЛЫСЫН 
МАЗМҰНДЫ ӘРІ ТИІМДІ 
ҰЙЫМДАСТЫРУДА. ҚҰРЫҚТАҒЫ 
МЕКТЕП-ГИМНАЗИЯСЫ ЖАНЫНАН 
АШЫЛҒАН АҚШАТЫРДА ӘЛЕУМЕТТІК 
САНАТТАҒЫ ОТБАСЫЛАРДАН ШЫҚҚАН 
БАЛАЛАР ҚАМТЫЛЫП, ТҮРЛІ 
ТАНЫМДЫҚ ЖӘНЕ ТӘРБИЕЛІК ІС-
ШАРАЛАР ӨТКІЗІЛУДЕ.

Жазғы маусымда барлығы 120 оқушыны қамту жоспар­
ланған. Балалар екі ауысым бойынша демалуда. Бірінші 
ауысымда 60 оқушы қамтылып, жоспарға сәйкес танымдық, 

спорттық, мәдени-көпшілік және шығармашылық іс-
шараларға қатысты. Әр күн балалар үшін мазмұнды әрі 
қызықты өтіп, олардың белсенді демалысына мүмкіндік 
берді.

Ақшатырдың бірінші ауысымының қорытындылау 
күнінде балаларға естелік сыйлықтар табысталып, 
жергілікті кәсіпкердің демеушілігімен тәтті балмұздақ та­
ратылды. Оқушылар жазғы демалыстың алғашқы кезеңін 
көтеріңкі көңіл күймен аяқтады.

Күн сайын жоспарға сәйкес тәрбиелік, спорттық және 
шығармашылық іс-шаралар ұйымдастырылып, балалардың 
жазғы демалысын тиімді әрі қызықты өткізуге барлық 
жағдай жасалған. Қазіргі таңда «Каспий» ақшатырының 
екінші ауысымы өз жұмысын жалғастыруда.

– «Каспий» ақшатырында балалардың жазғы демалысын 
мазмұнды әрі қауіпсіз өткізуге барлық жағдай жасалған. 
Әлеуметтік санаттағы отбасылардан шыққан оқушылардың 
ыстық тамақпен қамтылып, түрлі танымдық, спорттық және 
шығармашылық іс-шараларға қатысуы – біздің басты 
мақсатымыз. Балалардың әр күнін қызықты өткізу үшін 
жоспарлы жұмыстар жүргізілуде. Жазғы демалыс тек 
тынығу ғана емес, олардың дамуына, жаңа достар табуына 
және белсенділігін арттыруға мүмкіндік беретін маңызды 
кезең, – дейді лагерь басшысы Мереке Жұмағалиқызы.

«Каспий» ақшатыры балалардың демалысын тек 
ұйымдастырып қана қоймай, олардың шығармашылық 
қабілеттерін дамытуға, достық қарым-қатынастарын 
нығайтуға және жазғы уақыттарын тиімді өткізуге үлкен 
мүмкіндік беріп отыр.

Периза КАШИЕВА.

– Фарида апайға ата-аналар атынан шы­
найы алғысымызды білдіреміз. Балалар­
дың бойындағы талантты танып, олардың 
өнерге деген қызығушылығын арттырып, 
үлкен сахнаға жетелеуде еңбегі зор. Бұл 
жеңіс бүлдіршіндердің ғана емес, ата-ана­
лардың да қуанышы. Балаларымыздың 

ЖАЗҒЫ ШАТЫР ЖАҢАЛЫҒЫ

БҮЛДІРШІНДЕР – ГРАН-ПРИ ИЕГЕРІ

БӘРЕКЕЛДІ

ҚҰРЫҚ АУЫЛЫНЫҢ БҮЛДІРШІНДЕРІ АЛМАТЫ ҚАЛАСЫНДА ӨТКЕН 
РЕСПУБЛИКАЛЫҚ ӨНЕР БАЙҚАУЫНДА ГРАН-ПРИ ЖЕҢІП АЛДЫ. 
БАЙҚАУҒА 3–5 ЖАС АРАЛЫҒЫНДАҒЫ БАЛДЫРҒАНДАР ҚАТЫСЫП, ӨЗ 
ӨНЕРЛЕРІН КӨРСЕТТІ. ӨНЕР БӘЙГЕСІНЕ ҚАТЫСУ ҮШІН БАЛАЛАРМЕН 
БІРГЕ АТА-АНАЛАР ДА АЛМАТЫ ҚАЛАСЫНА БАРЫП, ОЛАРДЫҢ ӘРБІР 
СӘТІНЕ КУӘ БОЛЫП, ҚОЛДАУ БІЛДІРДІ.

өнер әлеміндегі алғашқы ұстазы ретінде 
сізге деген құрметіміз ерекше. Балапан­
дардың жұлдызын жағып, ата-аналардың 
мерейін үстем еткен еңбегіңіз әрдайым 
жемісті болсын, – дейді өнерпаздың ана­
сы Арайлым Қаржаубаева.

Өз кезегінде хор жетекшісі Фарида Бек­

темірқызы ата-аналарға ризашылығын біл­
діріп, алғысын жеткізді.

– Бұл жеңіс – балалардың талабы мен 
ата-аналардың қолдауының нәтижесі. 
Алматы қаласына байқауға бірге барып, 
балалардың әр сәтіне куә болып, қуанышын 
бөліскен ата-аналарға алғысым шексіз. 
Бүлдіршіндердің сахнадағы сенімді қада­
мына сіздердің қолдауларыңыз үлкен күш 
берді. Балалардың жетістігі – ұстаз бен ата-
ананың бірлескен еңбегінің жемісі. Бізбен 
бірге болып, жеңістің қуанышын қатар 
бөліскен барша ата-аналарға ризашылы­
ғымды білдіремін.

П.БИСЕМБАЙҚЫЗЫ.

